
Herzog Ludwig in Bayern, der Bischof Friedrich zu Augsburg, der Landvogt in
Oberschwaben und die Stadt Augsburg schliessen ein Biindniss gegen Hermann von
Pfersee und seinen Anhang.

Der geben ist ze Fridberch, do man zalt von gots geburt driuzehenhundert jar dar
nach in dem zwelften jare, an dem mantag vor sand Margareten tag

Herzog Ludwig in Bayern, der Bischof Friedrich zu Augsburg, der Landvogt in
Oberschwaben und die Stadt Augsburg schliessen ein Biindniss gegen Hermann von
Pfersee und seinen Anhang.

Wir Ludwich von gots gnaden pfallentzgraf bi dem Rein und herzog in Bayern
veriehen und tun chunt allen den di disen brief sehent oder horent lesen, daz wir
durch gemanen frumen land und leut, edel und unedeln, richer und armer mit unserm
gna/e/digen herren hern Fridrich dem erwergen bischof ze Auspurch, mit Dytdegen
von Castel dem lantvogt in oberen Swaben, mit allen den edeln leuten di under im
sint und mit dem rat und der gemaine der purger ze Auspurch und mit andern steten
und purgen di in des vorgenanten lantvogts pflege sein, mit guter bedachtigheit und
rat also Uber ein chomen sein, daz wir einen rehten staeten triwen fride und lantfride
bei unsern triwen in aydes weis gelobt und gehaizzen haben; und habent den fride
unser edelleute, vitztum und amptleute und unser staet und maercht mit sampt den
purgern von Auspurch gesworen, also daz wir und alle di unsern dem vorgenanten
pischof und lantvogt und ir undertan geholfen sulen sein und si uns gegen allen scha/
e/dlichen leuten und besunder gegen Herman von Pferse und sinem sun und allen
sinen helpheren in unserm lande. Und ob ieman pfaentet hin u/e/ber den Lech oder
her u/e/ber der sol daz in daz naehst seins herren gericht treiben und sol daz auz
geben auf daz reht, ob man ez auz nemen wil; und ob man ez nicht auz nemen wil,
so sol er ez verchaufen und sol ez an sinem gelt abe slahen; und treibet er ez fu/e/
rbaz, so sol man ez haben fu/e/r einen raub. Und sol auch der lantfride staete
beleiben von disem hiutigen tage untz auf sand Jacobs tag der schirst chumt und
darnach Uiber zwai gantziu jar diu naehst nach einander gent oder dar uber. Ze urchu/
o/nde geben wir in disen brief mit unserm insigel versigelten. (...)

